
 

 

1 

 

26. februar 2016 

 

Inatsisartut suleriaasiat § 37 naapertorlugu matumuuna Naalakkersuisunut apeqqutit imaattut 

saqqummiuppakka: 

 

Apeqqutit: 

1. Peqqinnissaqarfiup iluani aningaasartuutikillisaanissamik suliaqarnermi suut salliu-

tillugit aningaasartuutikillisaavigineqarpat. 
 

2. Aningaasartuutikillisaaniarnermi sulisoqarnikkut qanoq pingaarnersiuisoqarpa? 
 

3. Aningaasartuutikillisaarniarnermi illoqarfiit/inoqarfiit sorliit annerusumik eqqorne-

qarpat? 
 (Inatsisartuni ilaasortaq Jess Svane, Siumut) 

  

Tunngavilersuut: 

Illoqarfinni mikinerusuni siusinnerungaatsiartukkulli napparsimaviit nalinginnaasumik ammarsarfii-

sa avataasigut najukkami napparsimavinnut saaffiginnissinnaaneq ajornarsinikuuvoq. Tassa illo-

qarfinni anginerusuni napparsimavinnut sianertoqartariaqartalernikuulluni ajornartorsiorfiusa-

qisumik. Ullumikkullu aamma paasinarsivoq siusinnerusukkut Ambulance-t suliffiup nalinginnaa-

sup avataatigut piareersimasussaatitaanerat sipaarniarnermut ilanngunneqarsimasoq 

  

Sulisoqarneq eqqarsaatigalugu Nakorsat, peqqissaasut peqqissaavinnilu aqutsisut paarlakaattoru-

jussuit akisoqisullu ullumikkut atugaraagut. Peqqissaasut aqutsisuusinnaasullu pigisagut peqqissaa-

vinni ulluinnarni aqutsisutut soormita qaffassarneqarsinnaanngillat tassuuna aningaasarpassuit 

sipaarneqarsinnaagaluarmata. 

  

Illoqarfiit minnerit isorliunerusullu ullumikkut innuttaasutigut inissisimanerput qiviaraanni 

utoqqarpassuarnik innuttaqarput. Taamaakkaluartoq taakkoorpasipput suliffiup nalinginnaasup 

avataatigut amerlasuutigut oqaaseqatiginngisaminnut pisariaqartitsileraagamik sianertariaqartartut. 

Ilaannarlugulu ajoraluartumik unnuakkut ambulance-nik ingerlatsigasuasinnaanermut sillimasarneq 

aamma unitsinneqarsimasoq. 

 


